
Vendim i Këshillit të Mediave të Shkruara të Kosovës ndaj 

ankesës së Fitim Shabanit, përfaqësues ligjor i Xhavit 

Zariqit kundër portalit të lajmeve Bota Sot   

 

 

Këshilli i Mediave të Shkruara të Kosovës në mbledhjen e 

tij të mbajtur më 25 shtator 2019, shqyrtoi ankesën e Fitim 

Shabanit, përfaqësues ligjor i Xhavit Zariqit kundër 

portalit të lajmeve Bota Sot lidhur me artikullin “Elmi 

Reqica, Mustafë Granica dhe Xhavit Zariqi, treshja e 

tmerrshme që po e shkatërron Ferizajn” dhe mori këtë: 

- Ankesa miratohet.  

 

 

 



 

 

 

 

A R S Y E T I M I 

 

 

 

Ankuesi pretendon që Bota Sot përmes një shkrimi ka shkruar 

për të pavërteta dhe qëllimi kryesor i portalit të lajmeve 

ka qenë prishja e imazhit të ankuesit duke shpifur për të. 

Me çka ka sipas ankuesit media ka shkel Kreun II (Raportimi 

i të Vërtetës) të Kodit të Mediave të Shkruara. 

 

Lajmi është shkruar në media online dhe objekt i kësaj 

ankese është tekst i shkruar (opinion), e që rrjedhimisht 

ankesa është e lejueshme për trajtim dhe e afatshme. 

 

Pas shqyrtimit të ankesës KMShK gjen se ankesa është e 

bazuar. 

 

Për shkak se ankuesi përmes ankesës kundër një opinioni të 

botuar në portalin e lajmeve të Bota Sot, me pretendimin se 

është i pa vërtet dhe përmban deklarime që prishin imazhin 

e ankuesit. Sipas Kodit të Mediave të Shkruara, Kreu II 

(Raportimi i të vërtetës)pika 4, trajtohen opinionet në 

media, dhe bëhet dallimi i qartë në mes të lajmeve dhe 

opinioneve. Megjithatë po në këtë paragraf, është i 

paraparë edhe kufizimi i lirisë së shprehjes edhe në 

opinione në rastet kur kemi shpifje dhe fyerje. 

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

 

Këshilli i Mediave të Shkruara të Kosovës 


